
“Жанубий Қозоғистон” – ҳар бир хонадонга!

6 ОЙГА ОБУНА БАҲОСИ: 
«Қазпошта» ҲЖ орқали – 

Туркистон вилояти бўйича – 
3415,50 тенге;

Шимкент шаҳри бўйича – 3095,15 тенге.

НАШР КЎРСАТКИЧИ: 65466

ЭЛГА ХИЗМАТ – 
ОЛИЙ ҲИММАТ

ҚАСИМ-ЖЎМАРТ ТЎҚАЕВ ҚОЗОҒИСТОН 
ХАЛҚИНИ ХАЛҚАРО КЎНГИЛЛИЛАР

 КУНИ БИЛАН ТАБРИКЛАДИ

«Бугун, Халқаро кўнгиллилар кунида биз бошқаларга 
фидокорона ёрдам берганларни ҳурмат қиламиз. Кўн-
гиллиларимиз эзгулик ва инсонийлик, ҳамжиҳатлик ва 
фуқаролик масъулияти каби юксак ғояларни ўзида му-
жассам этган фуқаролардир. Ушбу асосий қадриятлар 
“Адал Азамат” концепциясига асосланади. Ижтимоий 
аҳамиятга молик тадбирларда иштирок этаётган, хай-
рия лойиҳаларини амалга ошираётган, муҳтожларга 
ғамхўрлик қилаётган барчага миннатдорчилик билдира-
ман. Ҳақиқий ватанпарварлик ижодий фаолиятингизда 
ҳам намоён бўлмоқда. Давлат кўнгиллилар ҳаракатини 
қўллаб-қувватлашда давом этади”, деб ёзди Президент 
Twitterдаги саҳифасида.

 ҚР Маданият ва ахборот вазирлиги ҳам Қозоғистонда 
кўнгиллилар ҳаракати фаол ривожланаётгани ва жамият 
ҳаётининг турли жабҳаларида муҳим ўрин тутаётганини 
таъкидлади.

«Кўнгиллилар ҳаракатини ташкил қилишдан асосий 
мақсад – аҳолини, айниқса, ёшларни жамият ҳаётига 
жалб қилиш. Бағрикенглик, ўзаро ёрдам, ҳурмат, сабр, 
ўзгалар муаммосига бефарқ бўлмаслик, дахлдорлик ҳис-
си ва бошқа фазилатларни ривожлантириш орқали фуқа-
ролик жамиятини барпо этиш устувор вазифа сифатида 
белгиланган. Фуқароларимизнинг кўнгиллилар ҳарака-
тида фаол иштирок этаётгани, бунинг учун давлатимиз 
томонидан шарт-шароитлар яратилгани мамлакатимиз-
да кўнгиллиликни ривожлантришга хизмат қилмоқда. 
Мамлакатимизда 2023 йилда фаол кўнгиллилар 240 минг 
нафарни ташкил этди. Ҳозирда бу иш билан фаол шу-
ғулланаётган 3500дан зиёд ташкилот рўйхатга олинган”, 
дейилади вазирлик хабарида.

Шу билан бирга, 2018 йилда Qazvolunteer.kz онлайн 
платформаси ишга туширилди.

4-10 декабрда “Кўнгилли бўлиш осон” қишки меҳр-оқи-
бат ҳафталиги бошланди. Ушбу ташаббус жамият ман-
фаати учун кўнгиллилар ташаббусларини илгари суриш 
ва амалга оширишга қаратилган.

Эслатиб ўтамиз, Президент Қасим-Жўмарт Тўқаев 
2020 йилни Кўнгилли лар йили деб эълон қилган эди.

САРМОЯ – 
ИҚТИСОДИЁТ ТАЯНЧИ

ҚР ПРЕЗИДЕНТИ МАМЛАКАТ 
ИҚТИСОДИЁТИГА САРМОЯ ЖАЛБ ЭТИШ 

САМАРАДОРЛИГИНИ ОШИРИШГА
 ОИД ҲУЖЖАТНИ ТАСДИҚЛАДИ

Давлат раҳбари “Миллий иқтисодиётга сармоя-
ларни жалб этиш бўйича ишлар самарадорлигини 
ошириш чора-тадбирлари тўғрисида” Фармонни им-
золади.

“Қозоғистон Республикаси Конституциясининг 44-мод-
даси, 21-тагбандига мувофиқ, назорат ва фаолиятни 
мувофиқлаштириш орқали иқтисодий тараққиётнинг 
юқори суръатларини ва миллий иқтисодиётнинг ранг-ба-
ранглаштирилишини таъминлаш мақсадида маҳаллий ва 
хорижий сармоядорлар томонидан амалга оширилаётган 
лойиҳаларни самарали ва доимо қўллаб-қувватлаш мақ-
садида 

 ҚАРОР ҚИЛАМАН:
Сармояларни жалб этиш бўйича кенгаш зиммасига қу-

йидаги вазифалар юкланади:
1) Марказий ва маҳаллий давлат органлари, шунинг-

дек, квазидавлат шўъбаси субъектлари томонидан бажа-
рилиши мажбурий бўлган қарорлар қабул қилиш;

2) Қозоғистон Республикаси Конституциясининг 
61-моддасига мувофиқ Қозоғистон Республикаси Ҳуку-
мати томонидан қабул қилинган ҳуқуқий кучга эга бўлган 
вақтинчалик меъёрий-ҳуқуқий ҳужжатларни ишлаб чи-
қиш;

3) Қозоғистон Республикаси Президенти ва Қозоғис-
тон Республикаси Бош вазирининг марказий ва маҳал-
лий давлат органлари, шунингдек, квазидавлат шўъбаси 
субъектлари раҳбарларини штаб қарорларини бажарма-
ганлиги ёки лозим даражада бажармагани учун интизо-
мий жавобгарликка тортиш, шу жумладан лавозимидан 
озод этиш;

4) Мазкур Фармоннинг ижросини назорат қилиш Қозо-
ғистон Республикаси Президенти Маъмурияти зиммаси-
га юклансин.

5) Мазкур Фармон имзоланган кундан эътиборан кучга 
киритилсин”, дейилади ҳужжатда.

                Akorda.kz.

МАХСУС ИЖТИМОИЙ ТЎЛОВЛАР – 
2024 ЙИЛ 1 ЯНВАРДАН 

2024 йил 1 январдан Қозоғистонда зарарли меҳнат 
шароитида фаолият юритадиган ишчилар учун 55 
ёшдан бошлаб пенсия ёшига қадар махсус ижтимоий 
нафақалар жорий этиш режалаштирилмоқда. Лойиҳа 
ҚР рақамли тараққиёт, инновациялар ва аэрокосмик 
саноат вазирлиги томонидан ишлаб чиқилди. 

– Давлат раҳбарининг 2023 йил 1 сентябрда Қозоғис-
тон халқига йўллаган “Адолатли Қозоғистоннинг иқти-
содий йўналиши” Мактубида белгиланган вазифаларни 
амалга ошириш мақсадида 2024 йил 1 январдан бошлаб 
саноат тараққиётига қўшган ҳиссаси ва ходимнинг соғли-
гига етказилган зарар даражасини инобатга олган ҳолда 
зарарли меҳнат шароитида ишловчи ишчилар учун 55 
ёшдан бошлаб нафақа ёшига етгунга қадар махсус иж-
тимоий тўловлар жорий этилиши режалаштирилмоқда, 
– дейилади Ashyq порталида эълон қилинган матнда.

Қонун лойиҳаси Қозоғистон Республикаси Парламен-
ти Сенатида муҳокама қилинмоқда.

Ҳужжат лойиҳаси 20 декабрга қадар жамоатчилик му-
ҳокамаси учун Ashyq веб-сайтида эълон қилинди.

                     24.kz.

Учрашувда Қозоғистон 
Президенти мамлакатлар 
ўртасида давлатлараро му-
носабатларнинг барча со-
ҳаларида доимий мулоқот 
йўлга қўйилганини таъкид-
лади.

Президент Қ. Тўқаев жорий 
йилда Қозоғистоннинг Россия 
билан ҳамкорлиги янада мустаҳ-
камланганини таъкидлади. Ўзаро 
манфаатли ҳамкорлик икки дав-
латни узвий боғлаб туриши, ушбу 
учрашув алоқаларга янги суръат 
бағишлашини қайд этди.

– Россия Президенти Влади-
мир Путиннинг яқинда Астана 
шаҳрига расмий ташрифи чоғида 
эришилган келишувлар дўстона 
қўшничилик муносабатларини 
янада мустаҳкамлашга замин 
яратди. Мамлакатларимиз ўрта-

сидаги муносабатлар стратегик 
шериклик ва иттифоқчилик ру-
ҳида муваффақиятли ривожлан-
моқда. Москва ва Астананинг 
МДҲ, ШҲТ, БМТ ва бошқа кўп 

томонлама тузилмалардаги ҳам-
корлиги яхши самара бермоқда, 
– деди Қасим-Жўмарт Тўқаев.

Учрашувда Қозоғистон ва Рос-
сия ўртасидаги стратегик шерик-

ликнинг долзарб масалалари ва 
ривожланиш истиқболлари муҳо-
кама қилинди.

                        
Akorda.kz.

Москвада Қозоғистон, Озарбайжон, 
Эрон, Россия ва Туркманистон ташқи 
ишлар вазирлари иштирокида Каспий 
бўйи давлатлари ташқи ишлар вазир-
ларининг учрашуви ўтди. 

Музокаралар чоғида ташқи ишлар идора-
лари раҳбарлари минтақа захираларидан 
тинч мақсадларда фойдаланишга келишиб, 
Каспий денгизидаги беш томонлама ҳамкор-
ликнинг энг муҳим масалаларини, шунингдек, 
томонларни қизиқтирган долзарб халқаро ва 
минтақавий муаммоларни муҳокама қилиш-
ди. 

Эслатиб ўтамиз, 2018 йил 12 августда Кас-
пий бўйидаги беш мамлакат президентлари 
Каспий денгизининг ҳуқуқий мақоми тўғри-
сидаги конвенцияни имзолаган. Унга кўра, 
Каспий денгизи туби ва қазилма бойликлари 
ҳудуддаги қўшни давлатлар ўртасида ўзаро 
шартномалар ва халқаро ҳуқуқ асосида тақ-
симланади. Кемасоз лик, балиқчилик, илмий 
тадқиқотлар ҳамда магистрал қувурлар ёт-
қизиш ишлари ўзаро келишилган қоидалар 
асосида амалга оширилади.

               24.kz.

ТЕНГ МАНФААТЛИ ҲАМКОРЛИК 
ЯНАДА РИВОЖЛАНАДИ

Эски Иқон қишлоғида-
ги тажрибали устоз, Ал Фо-
робий номли умумтаълим 
мактаби директори Мақсу-
да Мамадалиева (тасвирда) 
бошқараётган устозлар жа-
моаси она тилимизда дав-
латимизнинг тинчлик, то-
тувлик, тараққиёт сиёсатини 
тарғиб қилаётган “Жанубий 
Қозоғистон” газетаси обуна-
сида Саврон тумани бўйича 
пешқадам. 

Ал Форобий номли мактаб ибрати
Қишлоқда барпо этилган янги 

мактаблар ишга тушганлиги са-
бабли ўқитувчилар сони камайган-
лигига қарамай, маъмурият 2024 
йилнинг биринчи ярмига 130 нусха 
газетани имтиёзли баҳода шартно-
ма асосида пешқадамлар қаторида 
расмийлаштирди. Яна бир ибратли 
жиҳат. Айни пайтда келгуси ярим 
йиллик обунаси ҳақи таҳририят ҳи-
соб-рақамига тўлиқ ўтказилди. Ҳаф-
тасига уч марта нашр этиладиган 
газетанинг сифатли чоп этилишига 

ҳисса қўшаётган Ал Форобий номли 
мактаб ташаббуси барчага ўрнак  
бўлса арзийди.

Ш. МАДАЛИЕВ.
Муаллиф тасвири.    

 ДАВЛАТ РАҲБАРИ РОССИЯНИНГ ҚОЗОҒИСТОНДАГИ ЭЛЧИСИ АЛЕКСЕЙ БОРОДАВКИННИ ҚАБУЛ ҚИЛДИ

КАСПИЙ – БАРҚАРОР ТАРАҚҚИЁТГА ХИЗМАТ ҚИЛАДИ

Мақсад – чорвачиликдан тортиб чорва-
чилик биржасида сотишгача бўлган барча 
босқичларда соҳанинг илмий-амалий базаси 
ва ишлаб чиқариш технологиялари билан та-
нишишдан иборат эди.

Ташриф давомида делегация гўшт маҳ-
сулотларини ишлаб чиқариш ва экспорт 

қилиш билан шуғулланадиган Қатарнинг 
йирик “Widam Food Company”, “KOWKABET 
ALSHARQ” компаниялари раҳбарлари билан 
мулоқотда бўлди.

Қатар сармоядорлари Қозоғистоннинг қўй 
гўштига қизиқиш билдиришмоқда. Учрашув 
натижасида томонлар икки мамлакат ўртаси-

да гўшт бозорини ривожлантириш борасида 
маркетинг тадқиқотини бошлаш орқали ра-
қобатбардошликни ошириш доирасида саъй-
ҳаракатларни фаоллаштиришга келишиб 
олдилар.

Вилоят ҳокимининг 
матбуот хизмати.

ТУРКИСТОН ДЕЛЕГАЦИЯСИ 
ҚАТАР МАМЛАКАТИДА БЎЛДИ

Агросаноат мажмуаси-
ни ривожлантириш, ил-
ғор мамлакатлар билан 
тажриба алмашиш мақ-
садида бир гуруҳ чорва-
дорлар, соҳа мутахассис-
лари, чорвачилик соҳаси 
ривожланган туманлар 
раҳбарлари Қозоғистон 
Ҳукумати делегацияси 
таркибида хорижий мам-
лакатларга хизмат са-
фари билан борди. Шу 
жумладан, вилоят ҳокими 
Дархан Сатибалди, ви-
лоят қишлоқ хўжалиги 
бошқармаси раҳбари Нур-
бек Бадирақов ва “Қайып 
ата”  МЧБнинг бош дирек-
тори Сирим Ертаев Қатар 
давлатига боришди.

ТРАНСПОРТ 
ВАЗИРИ – 
ВИЛОЯТДА

МЕҲНАТ, ТАРАҚҚИЁТ, 
ЮКСАЛИШ ТИМСОЛИ 
БЎЛГАН ГЎША

ХАЙРУЛЛА САЪДИЕВ 
ЎЗБЕКНИНГ 
“ШУМ БОЛАСИ” 

Давлат раҳбари амалий ташриф билан Ақтўбе вилоятига борди.

���Вилоят ҳокимининг матбуот хизмати хабар қилади: 

Унда муҳим ҳужжатни тако-
миллаштириш, кўрсаткичларга 
эришиш йўллари пухталанди. 

Тадбирда “Yevniy Consulting 
Group” МЧБнинг бошқарувчи 

ҳамкори Арман Евниев билан 
ҳамкорлари стратегиянинг му-
ҳим жиҳатларига тўхталди. У 
кўрсаткичларга эришиш йўлла-
ри махсус дастур орқали назо-

рат қилинишини маълум қилди. 
Ҳар бир раҳбар, ҳар бир соҳа 
кўрсаткичлари мунтазам таҳлил 
қилинади.

Мажлисда бошқарма раҳбар-
ларининг таклиф-тавсиялари 
тингланди. Минтақа раҳбари 
соҳа тараққиётига доир  топши-
риқлар берди.

Транспорт вазирлиги раҳбари ва туркистон-
ликлар вилоят аҳолиси олдида турган муҳим 
масалаларни муҳокама қилишди.

Учрашув иштирокчилари Туркистон вилояти 
аҳолисига кўрсатилаётган транспорт хизмати-
га боғлиқ масалаларни илгари суришди. Маса-
лан, тўловли йўллар орқали юриш тарифлари-
нинг миқдорига оид масала кўтарилди. 

Вазир Қозоғистонда тўловли йўллар тари-
фи энг паст эканлигини айтди. Маҳаллий аҳо-
ли учун ставкаларни янада камайтириш имко-
нияти ҳақида савол қўйишди. Вазир тўловли 
йўл жаҳонда кенг тарқалганлигига эътибор 
қаратиб, Қозоғистон Хитойдан Европага ҳамда 

яна ортга қараб юк ташиш учун транзит ҳудуд 
бўлгани боис, республика Ҳукумати давлат 
даромадларини ошириш мақсадида транзит 
салоҳиятидан фойдаланишга йўналтирилган 
сиёсат юритаётганини таъкидлади.

Иккинчидан, бу йўллардан кўп юк ташил-
моқда. Бу давлат бюджети ҳисобидан қурила-
диган ҳамда таъмирланадиган йўлларни тез 
ишдан чиқаради, шунинг учун бу жорий ва кел-
гуси харажатларни қоплашга мўлжалланган 
тўловлар экани айтилди.

Кун тартибида муҳокама қилинган бошқа 
масалалар юзасидан вазир тушунча бериб, 
баъзи мурожаатларни ўз назоратига олди.

Туркистон шаҳрида маданият соҳа-
сининг илғор ташкилотлари ва ходим-
ларининг меҳнати эътироф этилди. 
Тантанали тадбирда вилоят ҳокими-
нинг ўринбосари Бейсен Тажибаев иш-
тирок этиб, соҳа ходимларини қутлади.

ДЕВОН РАҲБАРИ 
ФУҚАРОЛАРНИ ҚАБУЛ ҚИЛДИ

Туркистон вилоят ҳокими девони раҳбари Еркеғали Алимқу-
лов етакчилигидаги соҳалар – жисмоний тарбия ва спорт, ра-
қамлаштириш, давлат хизматлари кўрсатиш ва архивлар, диний 
ишлар бошқармаларига оид масалалар бўйича фуқароларни 
қабул қилиб, талаб ва истакларини тинглади.

Фуқароларнинг аксарияти спорт соҳасига оид масалаларни илгари 
сурди. Бундан ташқари, бандлик, ҳуқуқларнинг поймол этилиши, комму-
нал хўжалик масалалари юзасидан саволлар берилди. Масалан, тур-
кистонлик спорт жонкуярлари Шаҳмат федерацияси бўйича, вилоятда 
машҳур спортчи якка кураш турларидан мусобақа уюштиришга кўмак-
лашиш, от спортини ривожлантириш масалаларини кўтаришди. 

Байдибеклик фуқаро спорт мактаби қошида ётоқхона қуриш, ёпиқ 
ўйингоҳ барпо этиш ва кўчаларга ёритиш чироқларини ўрнатиш масала-
лари юзасидан  мурожаат қилишди.

АРИСДА ИЖТИМОИЙ ДЎКОН 
Арис шаҳри ҳокимлиги ташаббуси билан марказий бозор ҳуду-

дида тадбиркор, шаҳар маслаҳати депутати Сейилхан Кенжебеков-
нинг саъй-ҳаракати билан арзонлаштирилган гўшт маҳсулотларини 
сотадиган дўкон очилди. 

Бу ерда гўшт маҳсулотлари аҳолига мақбул баҳода  тақдим этилмоқ-
да. Сўқим ва қўй гўшти 2150 тенгедан, яъни бозор нархидан 15-16 фоиз 
арзон баҳода аҳолига сотилмоқда.

Туркистонда “Ғамхўрлик” оила марка-
зининг фаолияти жонланмоқда. Сўнгги 
кўрсаткичларга кўра, марказда йил боши-
дан буён 2260 одамга хизмат кўрсатилган. 
Уларнинг 275 нафари бепул курслардан 
таълим олишса, қолган фуқароларга иж-
тимоий, ҳуқуқий, руҳий ёрдам турлари 
кўрсатилган. 

Бугунги кунда 11та соҳа туридан курслар 
уюштирилмоқда. Бундан ташқари, давлат гранти 
олиб, ўз ишини бошлаган кўп болали она, алоҳи-
да эҳтиёжга эга фарзандларни вояга етказаётган 
оналарни ҳам марказ иш билан таъминлаб, мод-
дий ва маънавий ёрдам кўрсатмоқда.

ТИББИЙ ИНШООТЛАР 
ФОЙДАЛАНИШГА ТОПШИРИЛАДИ

ИННОВАЦИЯВИЙ 
ЛОЙИҲАЛАР ТАНЛОВИ 
Туркистон шаҳрида “Буюк Дашт эли” марказида «BEST 

STARTUP» энг яхши инновациявий лойиҳалар танлови 
ўтди. Дастурда иштирок этиш учун 42 киши ариза берди, 
келгуси босқичга 20та лойиҳа қабул қилинди. 

Танловга Туркистон вилоят “Ёшлар имконият маркази” раҳ-
бари Ернар Нурали, Туркистон шаҳри “DOSTI Туркестан” МЧБ 
директори Нуржан Шаяхметули, Туркистон вилояти “Атамекен” 
МТП бўлим раҳбари Азирет Талғатули раислик қилди. Беллашув 
натижасига кўра, 1-ўринни Жандар Тунғишбай, 2-ўринни Дауд 
Манапов, 3-ўринни Абай Мухтарули қўлга киритди.

Ғолибларга 200 минг тенгедан 500 минггача, шунингдек, бар-
ча иштирокчиларга 50 минг тенге рағбатлантирувчи мукофот 
топширилди.

Ўрдабоши тумани ҳокими Азат 
Ўралбаев бошчилигидаги ҳоким-
лик ходимлари аҳоли манзилла-
рини ободонлаштириш ва кўка-
ламзорлаштириш доирасида Те-
мирлан қишлоғига кираверишдаги 
йўл бўйларига кўп йиллик терак, 
арча, мевали дарахтлар кўчатлари 
ўтқазишди.

Ҳокимлик тасарруфидаги таркибий 
бўлим ходимлари кузги дарахт экиш 
тадбирида иштирок этиб, белгилан-
ган жойларга дарахт кўчатлар ўтқа-
зишди.

Туман раҳбари тадбирда иштирок 
этган корхона ходимларига дарахт 
кўчатларини экиш билан чекланиб 
қолмай, навларни парваришлашни 
ҳам йўлга қўйиш зарурлигини таъкид-
лади. 

Оммавий спортни ривожлантириш мақсадида Туркистондаги 
“Жібек жолы” истироҳат боғида «Саломатлик сари 10 000 қа-
дам» акцияси ўтди. 

Тадбирда Туркистон вилояти, Туркистон шаҳри, Саврон тумани мас-
лаҳати депутатлари, Туркистон вилояти ИИБ ходимлари,  фахрийлар, 
спортчилар ва 200 нафарга яқин фаол ёшлар иштирок этди. Туркистон 
вилояти жисмоний тарбия ва Спорт бошқармаси раҳбари ўринбосари 
Жазира Муслимова ва Туркистон шаҳри маслаҳати раиси Ғаппар Сар-
сенбаев аҳоли саломатлигини таъминлашда давлат мавқеини ошириш-
га ҳисса қўшаётган барча фуқароларга миннатдорчи лик билдирди.

ТАРАҚҚИЁТ СТРАТЕГИЯСИ 
ПУХТАЛАНДИ

Вилоят ҳокими Дархан Сатибалди раислигида “Туркистон 
вилоятининг 2027 йилгача иқтисодий тараққиёт стратегия-
си” лойиҳаси муҳокамасига бағишланган мажлис ўтди. 

Қ Р  Тр а н с п о р т 
вазири Марат Қа-
рабаев Туркистон 
вилоятига хизмат 
сафари доираси-
да ташриф буюриб, 
минтақа аҳолиси 
билан учрашди ва 
фуқароларни шах-
сий масалалар бў-
йича қабул қилди. 

Учрашувда ви-
лоят ҳокимининг 
биринчи ўринбоса-
ри Зулпихар Жўл-
дасов ҳамда мин-
тақ анинг соҳ ага 
масъул вакиллари 
иштирок этди.

ТРАНСПОРТ ВАЗИРИ – ВИЛОЯТДА

Маданият ходимлари тақдирланди

– Бугун Туркистонда ўзгача кун! Туркистон 
маданиятининг муваффақияти, вилоятнинг 
улкан ғалабаси билан табриклайман! Одам-
ларни маънавий жиҳатдан бойитиш йўлида 
тиним билмай, зафарли масъулиятни елка-
ларига олган ҳар бирингизга ҳурматим чек-
сиз. Маънавиятни юксалтиришга қаратилган 
меҳнатларингиз баракали бўлсин, – деган 
вилоят ҳокимининг ўринбосари яқинда Аста-
на шаҳрида маданият ва санъат уюшмалари 
орасида ўтган “Қазына-2023” фестивали лау-
реатларини тақдирлаб, бир гуруҳ ходимларга 
“ҚР Маданият соҳаси илғори” кўкрак нишони-
ни топширди.

²АШАР – 
ЭЛГА ЯРАШАР

Вилоятимизда тиббий инфратузилмаларни янада ривожлантириш мақ-
садида кенг қамровли ишлар амалга оширилмоқда. Вилоят ҳокими Дар-
хан Сатибалди соғликни сақлаш соҳасини такомиллаштириш учун ушбу 
йўналишдаги ишларга асосий эътибор қаратиш, тиббий хизмат сифатини 
оширишни топширган эди. 

Бу йўналишда қад ростлаган 11та 
иншоотнинг қурилиши 2022 йили бош-
ланган эди. Йил бошидан буён 4таси 
фойдаланишга топширилди. Тулкибош 
туманининг Рисқул, Шукирбулақ, Ақбиик, 
Келтемашат овулларида шифокорлик 
амбулаторияси ва фельдшерлик-аку-
шерлик пункти фойдаланишга топшири-
либ, ишга туширилди. Қолган иншоот-
ларда ускуналарни ўрнатиш, ободон-

лаштириш, ички пардозлаш ва қабуллаш 
чоралари юритилмоқда. 

Шунингдек, Сариоғоч шаҳрида пе-
ринатал маркази ва замонавий тиббий 
мажмуа қурилишининг лойиҳаси ҳо-
зирланмоқда. Айни дамда фуқаролар 
соғлигини тиклашда 5,5 мингдан зиёд 
шифокор ва 119 мингдан зиёд мутахас-
сис хизматда.

Саломатлик сари

2 МИНГДАН ЗИЁД КИШИ ЁРДАМ ОЛДИ



 Сингапур Қозоғистонга сармояларни самарали бошқариш тажрибасини таклиф қилмоқчи.

Ватан! У нимадан бошла-
нади? Туғилиб ўсган уйинг, 
маҳалланг, қишлоғинг – Ватан-
нинг ибтидоси десак, муболаға 
бўлмайди!

Ватан таърифини одамзод 
пайдо бўлганидан бери ҳар би-
римиз қалбимизда сақлаб, уни 
туйғуларимиз орқали ифода-
лашга ҳаракат қиламиз.... «Ва-
тан – Она», «Ватан – остонадан 
бошланади» деган иборалар 
бежиз айтилмаган, албатта.

Мен Ватан туйғусини, ўзим 
туғилиб ўсган, вояга етган жо-
нажон Қорабулоқ қишлоғининг 
таъриф, унинг ютуқлари, камчи-
ликлари, меҳнаткаш халқининг 
кундаликдаги қувонч ва таш-
вишлари, саъй-ҳаракатлари, 
кечаги кунни унутмай, бугунги 
кунга шукроналар айтадиган, 
келажакка ишонч билан шах-
дам одим ташлаётган ҳамқиш-
лоқларим орқали ҳис қиламан! 

Ёшимиз олтмишдан ошди. 
Тенгдошларим икки давр ораси 
– собиқ Иттифоқ даври ва Мус-
тақил Қозоғистоннинг фуқаро-
лари. Биз икки даврни таққос-
лай оладиган ҳаёт тажрибасига 
эгамиз.

Бугунги кунимиз қадрига 
етиш учун – ўтган вақтни бироз 
ёдга олсак, фойдадан ҳоли 
бўлмас эди, зеро бу – Ватан, 
бу – Мустақиллик бизга ғойиб-
дан «инъом этилмади», бугунги 
кундан аввал анчагина қийин-
чиликлар ўтди, халқимизнинг 
сабру бардоши туфайли барча-
си ортда қолди!

Қорабулоқ қишлоғи тарихи 
қадим-қадимдан томир олган, 
ҚРдаги йирик гўшалардан би-
ри. Қишлоғимизнинг бугунги 
тараққиёт даражаси, унинг са-
лоҳиятини аниқлаш учун яқин 
50-60 йил аввалги ўтмишига 
тўхталиш жоиз. 

Қозоғистон Мустақиллиги-
нинг дастлабки йилларида иқ-
тисодий алоқалар издан чиқ-
қан, корхоналар ёппасига тўх-
таган, ишсизлик, маошларнинг 
вақтида берилмаслиги, кун-
далик истеъмол молларининг 
тақчиллиги, коммунал хизмат-
ларнинг мутлақ тўхтаб қолиши 
халқимизни бироз саросимага 
солиб қўйгани ҳақиқат.

Мустақиллик шарофати ила 
шаклланган иқтисодий юкса-
лишларни жонажон қишлоғи-
миз мисолида кўра бошладик.

Мустақиллик даврида хал-
қимиз кўксига «шамол тегиб», 
Давлат раҳбарларининг иқтисо-
дий ислоҳотларни жорий қилиш 
натижасида аҳоли бандлигини 
таъминлаш, билим, тиббиёт, 
тадбиркорлик соҳаларига очиб 
берилган имкониятлар туфайли 
ҳаётимиз тубдан ўзгара бош-
лади.

Мустақиллик йилларида Қо-
рабулоқ қишлоғи тараққиётнинг 
юксак чўққиларини забт этмоқ-

да, бу – қишлоқ инфратузилма-
сининг янгиланиши, мактаблар 
барпо этилиши, тадбиркорлик, 
қишлоқ хўжалиги, таълим ва 
маданият соҳаларида яққол 
кўзга ташланмоқда.

Мустақиллик туфайли ота-
боболаримиз орзу қилган «зан-
гори олов»нинг кириб келиши, 
замонавий мактаб бинолари 
қурилиши, амалга оширилаёт-

ган ободонлаштириш ишлари 
фикримизнинг далилидир.

Қишлоқни табиий газ би-
лан таъминлаш учун 2012 йил 
давлат томонидан 2 млрд. 86 
млн. тенгелик лойиҳа ҳужжат-
лари тайёрланди. Бу ишлар 
2013-2016 йилларга мўлжал-
ланиб, аҳолининг кўп йиллик 
орзу-умидлари рўёбга чиқди. 
Уни амалга оширишда Сайрам 
туманининг фахрий фуқароси 
Сатибалди Ибрагимов (Аллоҳ 
раҳматига олсин!) ва Сайрам 
туманининг собиқ ҳокими В. 
Қайназаровларнинг ёрдамини 
алоҳида таъкидлаш жоиз.

Мустақиллик шарофати би-
лан қишлоқда болалар боғча-
лари очила бошлади ва «Кун-

шуақ», «Маърифат она», «Ма-
дина-3» каби 14та мактабгача 
таълим-тарбия муассасалари 
фаолият юритмоқда. Қишлоқни 
ободонлаштириш тадбирла-
рига аҳамият қаратилди. Мар-
казий Т. Рустамов кўчасида 
ободонлаштириш ва замонавий 
савдо нуқталарини барпо этиш 
ишлари амалга оширилди. 

«Мустақиллик истироҳат бо-
ғи» ва «Фахрийлар истироҳат 
боғи»ни бунёд этишга давлат 
бюджетидан маблағ ажратил-
ди.

Қишлоқ аҳолисининг табиий 
ўсиши ҳисобга олиниб, мак-
таблар ва мактабгача тарбия 
иншоотлари қурилишига эъти-
бор қаратилди. 2010 йили 1200 
ўқувчига мўлжалланган Фурқат 
номли мактабнинг янги биноси 
фойдаланишга топширилди. 
2013 йили туман бюджетидан 
маблағ ажратилиб, 77-сонли 
«Турон» номли мактабнинг 300 
ўқувчига мўлжалланган янги 
биноси қад ростлади.

2012 йилда аҳолининг талаб 
ва истаклари инобатга оли-
ниб, 25-сонли Д. Қўнаев номли 
ҳунар коллежи фаолиятини 
бошлади. У ёшларга касб-ҳу-
нар ўргатувчи билим масканига 
айланди.

Қишлоқ хўжалигини ривож-
лантириш мақсадида «Янги» 
каналини бетонлаш, «Култепа» 
каналини механик тозалаш 
ишлари давлат маблағлари 
ҳисобидан амалга оширилиб, 
экинзорларни оқар сув билан 
таъминлаш яхшиланди.

2013-2021 йилларда қишлоқ-
ни табиий газ билан таъминлаш 
тадбирлари давом этди. 2014 

йили давлат бюджети ҳисоби-
дан чиқиндихона майдони қу-
рилди. 2015 йили 1200 ўқувчига 
мўлжалланган 17-сонли ўрта 
мактаб қурилиб, фойдаланишга 
топширилди. 2016-2017 йил-
ларида «Далабозор», Улуғбек 
номли ва 100- ҳамда 101-сонли 
мактаблар янги бинога кўчиб 
ўтишди. 2014 йилда қишлоқда 
Сайрам туман спорт бўлими-

нинг 4-сонли спорт мактаби 
очилди. Қишлоқнинг аксарият 
кўчалари бюджет маблағи ҳи-
собидан таъмирланди ва тунги 
чироқлар ўрнатилди. 92-сонли 
«Оқсув» мактабининг 600 ўқув-
чига мўлжалланган янги биноси 
қурилиши учун 3,0 гектар ер 
участкаси ажратилиб, у 2020 
йили фойдаланишга топширил-
ди. 2016 йили 3-сонли Ҳамза 
номли, 10-сонли «Қорабулоқ», 
Фурқат номли ва 4-сонли мак-
таб-гимназия бинолари давлат 
бюджети ҳисобидан таъмир-
ланди.

2020 йили тадбиркор Н. Су-
лаймонов 1200 ўқувчига мўл-
жалланган замонавий мактаб 
биносини фойдаланишга топ-

ширди, 2021 йили 1000 ўринли 
«Низомхон» болалар боғчаси 
қад ростлади.

Қишлоқни тоза ичимли сув 
билан таъминлаш мақсадида, 
Далабозор кўчаси бўйидан 3,57 
гектар ер ажратилиб, лойиҳа 
ҳозирланди. Келгуси йиллар 
учун давлат бюджетидан маб-
лағ ажратиш таклифлари ил-
гари сурилди. Келгусида бу ло-
йиҳа амалга оширилиб, қишлоқ 
аҳли тоза ичимли сув билан 
тўлиқ таъминланади.

Мустақиллик йиллари да-
вомида қишлоқда тадбиркор-
лик ривожланиб, «Ал-Мабрук», 
«Осиё», «Эврика», «Сулпак», 
«Электрон», «НИК» каби ҳаша-
матли савдо уйлари, «Неъмат 
ота» ва «САПА», «Маърифат 
она» спорт мажмуалари элга 
хизмат кўрсата бошлади.

Авваллари Қорабулоқ қиш-
лоғи аҳолиси, асосан, қишлоқ 
хўжалиги ва чорвачилик маҳ-
сулотлари етиштириш билан 
шуғулланиб келгани ҳақиқат. 
Бугунги кунда давлат дастур-
лари доирасида қишлоқда тад-
биркорлик турлари ривожлан-
моқда.

Жумладан, ёғочни қайта иш-
лаш, турли қурилиш жиҳозла-
рини ишлаб чиқариш, техни-
каларни таъмирлаш, темирни 
қайта ишлаш асосида турли 
истеъмол моллари,  нон ва нон 
маҳсулотлари ишлаб чиқариш, 
логистика – чет мамлакатлар 
билан иқтисодий алоқаларни 
йўлга қўйиш натижасида қиш-
лоғимиз тадбиркорлари юк 
ташишда пешқадамликка эриш-
дилар. 

Мустақиллик йилларида 

қишлоқ ёшларининг ҳунар эгал-
лаши, ўқув юртларида таҳсил 
олиши учун яратилган қулай 
шароитлар ўз самарасини бе-
риб, 2008 йили 15 битирувчи 
олий ўқув юртларида ўқиш бах-
тига мушарраф бўлишса, 2023 
йили 150дан зиёд ёшлар ҚР-
нинг олий ўқув юртлари давлат 
грантининг соҳиблари бўлишди. 

ОТМни тамомлаган ёшлар мам-
лакатимизнинг турли шаҳар-
ларида ўз мутахассисликлари 
бўйича фаолият юритишмоқда.

Шунингдек, қишлоқ ёшлари 
Россия, АҚШ, Хитой, Малайзия, 
Ўзбекистон давлатларида ҳам 
таҳсил олиб, ҳеч кимдан кам 
эмасликларини намоён этиш-
моқда.

2002 йилда таваллуд топган 
Қорабулоқ қишлоғи ёшлари 
«Чарм тўп усталари» респуб-
лика мусобақаси чемпиони 
бўлишса, 1998-1999 йилларда 
туғилган ёшлар волейболдан 
республика мусобақаси ғолиби 
бўлишди. 2021 йили Жаҳонгир 
Абдимажитов спортнинг кураш 
туридан ўқувчилар орасида жа-
ҳон чемпиони шарафига ноил 
бўлди.

2021 йили Қўнаев номидаги 
аграр-техника коллежи талаба-
лари Республика «Жас маман» 
кўрик-танловида иштирок этиб, 
340 млн. тенгелик турли қишлоқ 
хўжалиги техникалари ютуғига 
сазовор бўлишди. Бугунги кун-
да ушбу даргоҳ юқори малака-
ли мутахассислар тайёрловчи 
масканга айланди.

Қишлоқда фаолият юритаёт-
ган хотин-қизлар, фахрийлар, 
ёшлар кенгашлари, ўзбек этно-
маданият бирлашмаси, «Умид» 
жамоат ташкилоти, «Sahiy» 
хайрия жамғармаси, маҳалла 
қўмиталари раислари, мактаб-
лар, диний идора вакиллари 
давлат сиёсатини аҳолига ту-
шунтиришда ҳамкорликда ҳа-
ракат қилишмоқда. 

Жамоат ташкилотлари би-
лан биргаликда миллатлараро 
дўстлик, ёшлар тарбияси, ди-
ний оқимларга қарши кураш, 
оила қуриш, оилавий муаммо-
лар масалаларига бағишланган 
анжуманлар, учрашувлар таш-
кил этилмоқда.

Ю қ о р и д а т аък и д л а н г а н 
ютуқларимиз, иқтисодий та-
раққиёт – қишлоқ аҳлининг Ва-
танга муҳаббати, Мустақиллик 
шарофати билан берилган им-
кониятлардан оқилона фойда-
ланиб, мамлакатимиз ривожига 
қўшаётган ҳиссаларидан бир 
шингил, холос!

Қозоғистон Мустақиллиги-
нинг 32 йиллигини Туркистон 
вилояти, Сайрам туманидаги 
Қорабулоқ қишлоғи аҳли бар-
ча Ватандошларимиз сингари 
кўтаринки руҳда кутиб олиш-
га, давлатимизнинг тинчлик, 
барқарорлик ва миллатлараро 
дўстликни ривожлантириши-
га ўз меҳнатлари билан пеш-
қадамлар сафида бўлишига 
аминмиз. Барчангизга мам-
лакатимиз Мустақиллигининг 
32 йиллик байрами муборак 
бўлсин!

Бахтиёр ШОМУРОДОВ,
Қорабулоқ қишлоғи  

ҳокими ўринбосари.
Сайрам тумани.

ҚР Мустақиллигига –32 йил

МЕҲНАТ, ТАРАҚҚИЁТ, ЮКСАЛИШ
ТИМСОЛИ БЎЛГАН ГЎША

(ҚОРАБУЛОҚ ҚИШЛОҒИ МУСТАҚИЛЛИК ЙИЛЛАРИДА)

 Собирхон ака 1951 йили 1 январь куни Сўзоқ қишлоғида ду-
нёга келди. Қишлоғимиздаги А. Навоий номли мактабда аъло 
баҳоларга ўқиди. Олий маълумотни Тошкент Давлат педагогика 
институтининг филология факультетида олди. 1975 йили ўзбек 
тили ва адабиёти устози сифатида меҳнат фаолиятини ўзи ўқиган 
мактабда бошлади. Ташкилотчилик қобилияти, теран билими ино-
батга олиниб, 1992 йилдан ўқув ишлари бўйича мактаб директори 
ўринбосари лавозимига тайинланди. 

Самарали меҳнат фаолияти давомида жуда кўплаб иқтидорли 
шогирдлар тарбиялади. Туман, вилоят таълим бўлимлари томони-
дан кўплаб фахрий ёрлиқлар ҳамда “ҚР білім беру ісінің үздігі” ме-
дали билан тақдирланган. Собирхон устоз учун энг қадрли муко-
фот шогирдларининг самимий ҳурмат-эҳтироми эди. Ҳамкасблари 
ўртасида камтарлиги, одоби, кўпчиликка яхшилик қилиш фазилати 
билан танилиб, эътибор қозонган эди. Ҳаётини ёш авлод таълим-
тарбиясига бағишлаган Собирхон ака 2016 йилдан бошлаб фах-
рий ҳордиқда эди. 

Умр йўлдоши Бибироба опа билан Нилуфар, Азизжон, Зулфи-
зар, Дилдора исмли қобил фарзандлар тарбиялаб, невара, эва-
ралар кўрган пири бадавлат оила соҳиби эди. Собирхон аканинг 
ёрқин хотираси ўзи тарбиялаган кўплаб шогирдлари, А. Навоий 
номли мактаб устозлар ва ота-оналар жамоаси қалбида яшайди.

Султонбой РЎЗИМЕТОВ,
А. Навоий номли мактаб директорининг
 тарбиявий ишлар бўйича ўринбосари.

Сўзоқ тумани.

Тасвирларда: Собирхон ака умр йўлдоши Бибироба опа билан; 
ҳамкасблари даврасида.

Яхшилар ёди

СОБИРХОН УСТОЗ 

ХОТИРАСИГА 
«Яхшидир ортингда ях-

ши ном қолса», дейди доно 
халқимиз. Кўплаб шогирд-
лар тарбиялаган, толиби 
илмга қилинган ҳиммат 
соҳиби, билими теран, таж-
рибали устоз Собирхон 
Бектемир ўғли ажойиб ин-
сон ва ҳурматли ҳамкасб 
сифатида ёдимизда қолди. 

Туркистон вилояти коллежлари директорлари кенгаши раиси, 
доимий обуначимиз Айдўс Кенжеханули Абпазов раҳбарлигида 
туркистонлик устоз ва талабалар 30 ихтисослик бўйича Астана 
шаҳрида 19-27 ноябрь кунлари ўтган анъанавий Wordskills-2023 
республика танловида иштирок этдилар. А. Абпазов сафар таас-
суротлари ҳақида гапириб берди.

– Аҳолиси зич вилоятимизда табиийки, коллежлар ҳам кўп. 
Танловнинг тантанали очилишида ҚР Таълим вазири Ғани Бей-
сембаев иштирок этиб, мамлакатимизнинг 20 минтақасидан иш-
тирок этган 500дан зиёд йигит-қизларни муборакбод этди. Вазир 
коллежлар энг кўп фаолият юритадиган Туркистон вилоятидаги 
ўрта ва кичик тадбиркорликни ривожлантириш, соҳани малакали 
кадрлар билан таъминлаш масаласига эътибор қаратиб, касб-
ҳунар муассасалари равнақи ва тажрибали устозлар меҳнатига 
тўхталди.

 Вилоятимиз вакиллари республика танловида еттинчи ўринни 
эгаллади.

Ш. МАДАЛИЕВ.

Тасвирда: ҚР Таълим вазири Ғ. Бейсембаев Туркистон вилояти 
делегацияси раҳбари А. Абпазов билан учрашув чоғида.

Обуначиларимиз орасида 

РЕСПУБЛИКА КОЛЛЕЖЛАРИНИНГ 

Масъул шахслар:

Ада ди – 11800 ну с ха.
«ERNUR-print» МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
3083. Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

4 №137 (3333), пайшанба, 
7 декабрь 2023 йил.
Janubiy.kz Инсон ва жамият

Ортда қолган из яхшиМаънавий туҳфа

Табаррук ёшида ҳам ғай-
рати жўш уриб, эл-юрт 
хизматиг а камарбас та 
бўлиб келаётганлар кўп. 
Одамларга яхшилик, эзгу-
лик улашиб яшаш иштиёқи 
уларнинг кўзига нур, бели-
га қувват бахш этиб турса, 
ажабмас. Меҳнатини Лен-
гер шаҳрида тикувчилик 
фабрикасида электрчи си-
фатида бошлаган Обиджон 
Ҳасанов ана шундай ти-
ниб-тинчимас, заҳматкаш 
инсонлардан.

Камтарга камол, деб хал-
қимиз бежиз айтмаган. Ота-
хон ҳаётда камсуқум, камта-
ринлиги билан одамларнинг 
юрагидан жой олди. У бўш 
қолди дегунча, босиб ўтган 
умр дафтарини хаёлан ва-
рақлайди. Мактабни тамом-
лагани, илк бор ишга тушган 
йиллари, Совет армияси са-
фида Ленинград шаҳридаги 
хизмат даврини завқ билан 
эслайди. Фабрикада илғор-
лар сафида кўпчиликка ўрнак 
бўлди, ўнлаб ёшларга устоз-
лик қилди. Корхона жамоат 
ишларида фаол бўлди. У 
ўзига билдирилган юксак 
ишончни оқлади. Илғорлар, 
социалистик меҳнат зарбдо-
ри сифатида кўп бор тақдир-
ланди. 

Отахон нафақада бўлса 
ҳам жамоат ишларида фаол.

– Ҳаётингизда орзу қилган 
кунларга ҳам етиб келдингиз. 
Бу кунларга етганлар бор, 
етмаганлар бор. Ҳаётий таж-
рибаларингиз билан ўртоқ-
лашсангиз. Яъни, катта ҳаёт-
га эндигина қадам босган ё 
ҳаётда ўз ўрнини тополмай 
қийналиб юрган ёшларимиз-
га қандай маслаҳатлар бер-
ган бўлардингиз?

– “Агар сен кўриб турган 
нарсангни ўзгартира олма-
санг, кўриб турган кўзингни 
ўзгартир” дея бекорга ай-
тишмаган. Демак, сиз ўзин-
гиз ўзгармасангиз, вазият 
ҳам ўзгармайди. Нимадан 
бошлаш керак? Ҳаётингизни 
қандай ўзгартириш керак? 
Бунинг учун аввал ўзингиз ўз-
гаришингиз керак. Сиз яхши 
томонга ўзгарсангиз – ҳаёт 
ҳам яхши томонга ўзгаради. 
Бир донишманддан: “Омад-
ли одам ким?” деб сўраш-
ган экан. Шунда донишманд: 

“Омадли одам, ҳамма қи-
лиши мумкин бўлган ишни 
биринчи қилган одам”, деб 
жавоб берган экан. Сизнинг 
ишингиз юришмаётганлиги-
нинг, сиз хоҳлаган нарсалар 
йўқлигининг асосий сабаби 
ишни пайсалга солиб, эртан-
ги кунга қолдирганлигингизда 
эканлигини тушуниб етдин-
гизми? Енгил йўл қидирманг. 
Аксинча, катта тўсиқлар ва 
қийинчиликларни қидириб 
бўлса ҳам мақсадингизга 
эришиш учун ҳаракат қилинг. 
Зеро, улар инсон феъли ва 
унинг мақсадга, ютуққа ин-
тилишини шакллантиради. 
Мағлубият ҳамма нарсани 
бошқатдан бошлашга бўлган 
энг яхши турткидир. Демак, 
сиз бошингизга тушган қи-
йинчиликлардан хафа эмас, 
миннатдор бўлишингиз ке-
рак. Чунки, бу қийинчиликлар 
сизга қарши эмас, аксинча 
сизнинг фаровон келажа-
гингиз учун хизмат қилади. 
Атрофдагиларга эса, сиз қан-
дай йўлни танлашингизнинг 
қизиғи йўқ. Ҳамма ўз тирик-
чилиги билан овора, сизнинг 
ишингиз касод бўладими ёки 
муваффақиятга эришасизми, 
уларга барибир. Шунинг учун 
таваккал қилиб, олдингизга 
аниқ мақсад қўйиб, ҳаракат 
қилинг. Ҳаракат қилганда ҳам 
оддий кун кўриш учун эмас, 
фаровон ҳаёт қуриш учун ин-
тилинг. Акс ҳолда, орзуларин-
гизга эриша олмасангиз, бун-

га ҳеч ким айбдор бўлмайди.
Обиджон Ғафур ўғли ўзи 

туғилиб, вояга етган 1 Мамир 
қишлоғининг тарихи билан 
ҳам қизиқиб келаётганига 
кўп йиллар бўлди, анчагина 
қизиқарли маълумотлар тўп-
лаган. Туман ўзбек этномада-
ният бирлашмаси биносида 
ўзбеклар истиқомат қилади-
ган қишлоқларга бағишлан-
ган музей бўлиши керак, деб 
ҳисоблайди отахон. 

– Яқинда “Жанубий Қо-
зоғистон” газетасида туман 
ўзбек этномаданият бирлаш-
маси туман ҳокимлиги шафе-
лигида эзгу тадбир – “Қозо-
ғистон ўзбеклари” мавзуида 
давра суҳбати уюштирилгани 
ҳақида мақола чоп этилди, – 
давом этди отахон. – Элнинг 
бирлигини мустаҳкамлайди-
ган бундай тадбирлар мун-
тазам ўтказиб турилса, нур 
устига нур. 

Обиджон Ғафур ўғлининг 
турмуш ўртоғи Тамара опа 
билан вояга етказган беш 
фарзанди ҳаётда ўз ўрнини 
топишган, Ленгер шаҳрининг 
обрўли оилалари сафини 
кенгайтиришга ўз ҳиссалари-
ни қўшиб келишмоқда.

Меҳнатидан бахт топган 
отахоннинг неваралари ҳам 
оила обрўсини баланд тутиб 
келишмоқда.

                            С. МИРЗО.

Мехнат – бахт келтирар

ТЎҚҚИЗ БУТУН

1. Жим юрганнинг кўнгли бутун.
2. Хушманзара жойнинг кўли бутун.
3. Меҳнат қилганнинг қорни бутун.
4. Ҳалол юрганнинг ори бутун.
5. Боласи борнинг бахти бутун.
6. Боғи етилганнинг бахти бутун. 
7. Қизи борнинг изи бутун.
8. Ўғли борнинг ўзи бутун.
9. Яхшининг жони бутун.

ТЎҚҚИЗ ХАЙРСИЗ

1. Уруғ бермайдиган уруғ хайрсиз.
2. Ерни кўкартирмайдиган ёғин хайрсиз.
3. Ота-онага вафо қилмаган фарзанд 

хайрсиз.
4. Шогирд тарбияламаган донишманд 

хайрсиз.
5. Фарзанд кўрмаган аёл хайрсиз.
6. Уйига қарамаган эр хайрсиз.
7. Сут чиқмаган кўкрак хайрсиз.
8. Халқига фойдаси тегмаган инсон 

хайрсиз.
9. Элига ярамаган ер хайрсиз.

ТЎҚҚИЗ ТАҚИР

1. Майса унмаган ер тақир.
2. Ҳеч вақоси йўқ эр тақир.
3. Ўти йўқ ўчоқ тақир.
4. Оши йўқ қозон тақир.
5. Қуриб қолган қудуқ тақир.
6. Бепушт хотин тақир.
7. Ожиз эркак тақир.
8. Бермас бой тақир.
9. Сувсиз сой тақир.

ТЎҚҚИЗ МИСКИН

1. Тили йўқ соқов мискин.
2. Қулоқсиз кар мискин.
3. Кўзи кўр сўқир мискин.
4. Қўли йўқ чўлоқ мискин.
5. Оёғи йўқ оқсоқ мискин.
6. Бурни йўқ пучуқ мискин.
7. Ўтириб қолган қиз мискин.
8. Бокира бўлмаган қиз мискин.
9. Кўмилмай қолган майит мискин.

ТЎҚҚИЗ ТЎҚОЛ

1. Мугузи йўқ мол тўқол.
2. Тенгқури йўқ чол тўқол.
3. Хотини бор эркакка теккан қиз тўқол.
4. Учи қайрилган бигиз тўқол. 
5.Кўзи йўқ инсон тўқол.
6. Халқи йўқ хон тўқол.
7. Ўтириб қолган қиз тўқол.
8. Кўролмаган инсон тўқол.
9. Фарзандидан воз кечган  аёл тўқол.

ТЎҚҚИЗ ЁВ

1. Ёмон бўлса – яқинларинг ёв.
2. Вафосиз бўлса – хотининг ёв. 
3. Дангаса бўлса – отинг ёв.
4. Тепонғич бўлса – биянг ёв.
5. Ғайир бўлса – куёвинг ёв.
6. Имиллаб қолган бўлса – туянг ёв.
7. Ғаламис бўлса – жиян ёв.
8. Дилозор бўлса – ўғлинг ёв.
9. Беор бўлса – қизинг ёв.

А. АБДУФАТТОҲ.

Инсоният тарихида китоб яралгандан буён ки-
шиларни эзгу ишларга йўллаб келмоқда. Инсонни 
комиллик сари етаклайдиган, ақл-идрокини бо-
йитадиган ва одобга ўргатадиган бебаҳо неъмат 
бу, шубҳасиз, китобдир. Кўп мутолаа қиладиган 
инсонлар доимо эзгуликка интилади, дунёқараши 
кенг бўлади, тафаккури ривожланади, жамиятнинг 
маданий ва ижтимоий ҳаётида фаол бўладилар. 
Мана шундай хайрли ишларнинг намояндаси Ўзбе-
кистон Республикаси “Ватандошлар” жамоат жам-
ғармаси Нидерландия қироллигининг Эйндховен 
шаҳридаги кўнгилли, магистр Гулбаҳор Жалило-
вадир. Унинг ташаббуси билан Туркистон вилояти, 
Кентов шаҳридаги “Ўзбекали Жанибеков номли 
кўп соҳали мактаб-гимназия” жамоаси ва шогирд-
ларининг ўқув жараёнида фойдаланишлари учун 
55та ажойиб бадиий адабиётлар мактаб кутубхо-
насига туҳфа қилинди.

КИТОБ – БИЛИМ ВА 
ТАРАҚҚИЁТ МАНБАИ

 Ўзбек халқининг гўзал ма-
даният ва юксак маънавиятли, 
неча асрлардан буён шаклланиб 
келган урф-одатлари, анъана ва 
қадриятларини ёшларга ўрга-
тишни “Ўзбек тили ва адабиёти” 
фани устозлари Наргиза Отахо-
нова, Муҳаббат Отахонова, Ло-
лахон Умарова, Соҳиба Одило-
ва, Ойбек Мамакеевлар мақсад 
қилиб олганлар. Биз, “Қизиқти-
рар кутубхоначи бўлса, қизиқ-
майдиган китобхон йўқ” шиори 
асосида иш олиб бораётган 
мактаб кутубхоначилари саъй-
ҳаракатларимиз билан мактаб-
да бадиий адабий китоблар 
ўқиш кенг йўлга қўйилган. Шуни 
таъкидлаш жоизки, бу устозла-
римиз мактабда ўтказиладиган 
ўзбек халқимизнинг тарихи ва 
қадриятларини ўзида улуғловчи 
байрамлар, очиқ дарс ва кўргаз-
малар, тарбиявий тадбирларда 

буюк бобокалонларимиз изидан 
юриш, аждодларимизга муносиб 
авлод бўлишни миллатимиз ке-
лажаги ёшлар онгига сингдириб 
бормоқда.

“Ватандошлар” жамоат жам-
ғармаси томонидан берилган 
“Ўзбек тилининг изоҳли луғати” 
5 жилдли китоблари, “Ўзбек 
халқининг келиб чиқиши тари-
хи”, Жалолиддин Румий, Умар 
Ҳайём, А. Қодирий, А. Қаҳҳор, 
Ҳ. Олимжон, Э. Воҳидов каби 
адибларимизнинг ноёб асарла-
ри эндиликда устозлар ва ўқув-
чилар томонидан зўр қизиқиш 
ила мутолаа қилинади.

Тадбирда Кентов шаҳар ўзбек 
этномаданият бирлашмаси раи-
си Санобар Самиева иштирок 
этиб, маънавий туҳфа учун мин-
натдорчилик билдирди. 

Мактабимиз директори Улуғ-
бек Бойметов “Ёшларни китоб 

ўқишга қизиқишини кучайтириш, 
уларнинг китоб билан дўст бў-
лиши, аҳолининг китобхонлик 
савиясини янада оширишга 
алоҳида эътибор қаратишимиз 
лозим”, дея Ўзбекистон Респуб-
ликаси “Ватандошлар” жамоат 
жамғармаси ва Нидерландия 
қироллигининг Эйндховен шаҳ-
ридаги кўнгилли, магистр Гулба-
ҳор Жалиловага жамоа номидан 
самимий миннатдорчилигини 
изҳор этди.

Элмира ЗИЁЕВА, 
ўзбек тили муаллимаси,
Матлуба БОБОХОНОВА,

Седора СОЛИШЕВА,
мактаб кутубхоначилари.

Кентов шаҳридаги 
Ў. Жанибеков номли

 гимназия-мактаби.
Тасвирларда: тадбирдан 

лав ҳалар.

Буюк Даштда асрлар давомида халқнинг маънавий-
ахлоқий урф-одатлари ва қоидалари, жамоатчилик 
фикри ҳамда ўзига хос дунёқараши шаклланиб келган. 
Ёш авлод тарбияси, оила юритиш санъати, қўшничилик 
хислатлари мана шу маданият, урф-одатлар ва анъана-
лар асосида олиб борилган. Улар халқ оғзаки ижоди ва 
фольклор санъати орқали авлоддан авлодга ўтиб, ота-
боболардан васият, ўрнак, қоида сифатида қўлланилиб 
келган, таълим-тарбиянинг бой меросига айланган. Кўз 
қорачиғидай асралган таълимотлар халқ педагогикасида 
ҳам кенг қўлланилган. Буюк Даштнинг халқ педагогикаси 
оилавий тарбияда бошланиб, эл-юрт, овул-аймоқ, ҳат-
токи, бутун халқнинг муносабатларида мустаҳкам ўрин 
олган таълим-тарбиянинг бир турига айланган. Элбоши-
нинг «Буюк Даштнинг етти қирраси» мақоласи туфайли 
азалий қадриятлар булоғи қайта кўз очди. 

Қуйида Буюк Даштнинг боқий таълимотига айланган 
қадриятларнинг айримларини эътиборингизга ҳавола 
қиламиз.

ХАЙРУЛЛА САЪДИЕВ – 
ЎЗБЕКНИНГ “ШУМ БОЛАСИ” 
Ўзбек санъатида иккита “шум бола” бор. Бири – 

театрда, иккинчиси – кинода. Театрда шум болани қо-
йиллатиб ўйнаган Хайрулла Саъдиевдир.

 Актёр 1940 йилда Тошкентда туғилган. 1963 йил Ўзбе-
кистон давлат театр ва рассомлик санъати институтини 
тамомлаган. 

 Хайрулла Саъдиев аввал Ҳамза театрида Зуҳур Қобу-
лов қўйган “Булутлар тарқаганда” спектаклида қатнаша-
ди. Тошхўжа Хўжаев: “Йигит, сиз асли ёш томошабинлар 
театрига моссиз. Адашманг!”, деб маслаҳат беради. Шун-
дан кейин у йўлланма билан ёш томошабинлар театрига 
ишга келади. 

 Институтда устозлари Назира Алиева, Тошхўжа Хў-
жаевлардан таҳсил олгани, ёш томошабинлар театрида 
Иброҳим Аҳмедов, Афандихон Исмоилов, Воҳид Қоди-
ров, Обид Толипов каби саҳна усталаридан актёрлик 
санъати сирларини ўргангани унинг театрда ўз ўрнини 
топишида муҳим аҳамиятга эга бўлди. Ғ. Ғуломнинг “Шум 
бола” асари Х. Саъдиевни кенг жамоатчиликка танитди. 
Кейинчалик бу қисса телевидениеда ҳам саҳналаштирил-
ди. Бунда, албатта, Шум бола образини моҳирона ижро 
этган Х. Саъдиевнинг ҳиссаси катта эди. Х. Саъдиев ёш 
томошабинлар театрида ишлаган даврларидаёқ ўз ижо-
дий қиёфасига ва услубига эга бўлди. 

Х. Саъдиев 1990 йилда “Ўзбекистон ҳалқ артисти” ун-
вонига сазовор бўлди.

М. АҲМАДАЛИЕВ.

Буюк Даштниng  боқи� таълимотu Санъат – дўстлик кўприги


